
Tilvísun: 202411092 / 2.5

Efni: Umsögn um frumvarp til laga um breytingu á ýmsum lögum vegna 
einföldunar og samræmingar leyfisferla á sviði umhverfis- og orkumála

Skipulagsstofnun vísar til draga að frumvarpi til laga um breytingu á ýmsum lögum vegna 
einföldunar og samræmingar leyfisferla á sviði umhverfis- og orkumála sem hafa verið birt í 
samráðsgátt stjórnvalda, sbr. mál nr. S-232/2024.

Skipulagsstofnun hefur kynnt sér efni frumvarpsins og vill koma eftirfarandi á framfæri:

Flokkun vatnshlots

Með 13. og 14. gr. frumvarpsins er verið að gera breytingar á efni 1. mgr. 19. og 1. mgr. 22. gr. laga 
nr. 111/2021 um umhverfismat framkvæmda og áætlana. Í athugasemdum við þessar greinar í 
greinargerð frumvarpsins kemur m.a. eftirfarandi fram:

„Nokkur óvissa hefur verið um ýmsa þætti sem tengjast breytingu á vatnshloti skv. 18. gr. laga um stjórn 
vatnamála. Í framkvæmd hefur verið um að ræða sérstaka umsókn framkvæmdaraðila sem Umhverfisstofnun 
hefur afgreitt sem sérstaka ákvörðun. Eðlilegast er að mat og rökstuðningur um breytingu vatnshlots sé 
settur fram í umhverfismati viðkomandi framkvæmdar og ákvörðun um slíka heimild sé í höndum 
viðkomandi leyfisveitanda, sbr. 11. gr. þessa frumvarps.“ (feitletrun Skipulagsstofnunar)

Skipulagsstofnun gerir ekki athugasemd við þessa breytingar og tekur undir hin tilvitnuðu orð. Af 
feitletruðu orðunum leiðir að áhrifamatið fer ekki fram eftir að umhverfismatinu lýkur með áliti 
Skipulagsstofnunar heldur fyrr og getur því haft í för með sér meiri skilvirkni í leyfisveitingaferlinu í 
víðtækum skilningi þess orðs. 

Ottó Björgvin Óskarsson

lögfræðingur Skipulagsstofnunar






		One@one.is
	2025-01-07T16:05:32+0000
	Reykjavík
	Undirrita skjal úr OneCRM


	



